
Կարեւոր աշխատութիւն մըն է որ
մեզի կու տայ Տիկ. Հռիփսիմէ Ջան-
փոլադեան իրապէս, մինչեւ հիմա բու
լորովին անկոխ գետին մը առաջին ան-
գամ ըստ պատշաճի ներկայացնելով եւ
ուռումնասիրողներուն մատչելի ընելով,
որուն համար անտարակոյս պէտք է եւ
րախտապարտ ըլլանք: в ՔԻՒՐՏԵԱՆ

и

ՅՈՎՀ. ԱՐՔՊՍ - ՍԵԲԱՍՏԱՑԻ
<<ՊԱՏՄՈՒԹԻՒՆ ՍԵԲԱՍՏԻՈՅ>>

Քննական բնագիր, բանասիրական նկա-
տողութիւններ, ծանօթագրութիւններ,
բառարաններ եւ անուանացանկ: Պա_
տրաստեց Բ. Լ. ՉՈՒԳԱՍԶԵԱՆ: Երե-
ւան, Մատենադարանի հրտ. 1974, էջ

240, ութածալ, լաթակազմ:

Արժէքաւոր աշխատութիւն մըն է
հրատարակուածը, որ զարմանալիօրէն
անտիպ մնացեր է գրեթէ 150 տարի, թէ-
եւ ծանօթ է եղեր աշխատութիւնը եւ
օգտագործուեր է 1865 էն սկսեալ: Չու
գասզեան իր <<Առաջաբան>>ին մէջ խըղճ.
մըտօրէն կը ներկայացնէ թէ՛ հեղինակը
եւ թէ՛ իր գործը, նոյն ատեն մեզի տաւ
լով համեմատեալ գիտական ընտիր հրա
տարակութիւն մը: Կը նչէ որ Պատմ.
Մեբաստիոյ գործէն երկու օրինակ Երու
սաղէմի վանքը բերուած են՝ Սեբաստիոյ
փրկուած ձեռագիրներուն հետ: Երկու
օրինակ ալ կը գտնուի Վենետիկի Մխի-
թարեանց վանքը, ուշ օրինակութիւն
մըն ալ՝ Երեւանի Մատենադարանը:

Չուգասզեան կը գրէ որ <<Սեբաստիա-
յի վանքերի ձեռադրերից մի քանիսը
պատահաբար փրկուել եւ պահւում են
զանազան ձեռագրատներում> (էջ 7):
Գուշակեան Պատրիարք ժամանակին ցու
ցակագրած էր 283 ձեռագիր, որ մա
սամբ հրատարակուեցաւ <<Հանդէս Ամս
օրեայ>ի մէջ, իսկ ամբողջը 1961ին, ա-
ռանձին հատորով: Սերաստիոյ ձեռա

գիրները մեծ Ոճիրէն ետք բերուեցան Կ.
Պոլիս եւ Հայոց Պատրիարքարանին
յանձնուեցան: Հոն հասնելէ յետոյ՝ Ռոս-

լինի մանրանկարած հռչակաւոր Աւե-
տարանը նախ Աղեքսանդրիա (Եգիպտոս)
տեսայ, երբ ինծի առաջարկուեցաւ ծա-
խու: Աւետարանը ճանչնալուս չգնեցի,
սակայն վերջը Նիւ Եորք գործող համ-
բաւաւոր հայ հնավաճառ մը ջայն ծա-

խեց Ուալթըրզի թանգարանին՝ ի Պալ-
թիմոր, Միացեալ Նահանգներ: Տարա-
կոյս չկայ որ ձեռագիրը գողցուած էր
Պատրիարքարանէն եւ յոյն հնավաճառէ
մը Աղեքսանդրիա բերուած, ու յաջոր
դաբար Ուալթըրզի թանգարանին ծախ-
ուած: Վերջապէս կարելի եղաւ Սեբաս
տիոյ ձեռագիրները, որքան որ կը յիշեմ

137 հատ, Երուսաղէմի վանքը փոխա--
դրել: Քանի մը հատ ալ հոսկէ հոնկէ
իմ ձեռքս անցած են, եւ մաս կը կազ-
մեն իմ հաւաքմանս, որոնց մէջ են եր
կու երկաթագիր մագաղաթեայ Աւետա-
րաններ, մէկը ընտիր եւ ծանօթ գեղաւ
գիր Կոզմայէ: Ուրեմն, <<ձեռագիրներից
մի քանիսը>> չէ որ <պատահաբար փըր-
կուել>> են, այլ կարեւոր թիւ մը, ու
թերեւս բոլորն ալ փրկուած են, սակայն
ո՞վ գիտէ այժմ ուր թանգարանին կամ
անհատին քով կը պահուին :

Սպառիչ է Չուգասզեանի <<ռռաջա-
բան>ը, եւ ցոյց կու տայ խղճամիտ պըր
պըտում: Ան իբր բնագիր գործածած է
Երուսաղէմի թիւ 3246 ձեռագիրը, որ
Գուշակեան ցուցակին թիւ 235ն է: Չու
դասզեան օգտուած է միւս օրինակու-
թիւններէն, տողատակի մէջ նշանակելով
ինչ ինչ կարեւոր տարբերութիւններ:

Էջ 29ով կը սկսի բուն պատմութիւնը:
Սկիզբը կարճ նախաբան մը՝ հեղինա
կէն, եւ էջ 32ով կը սկսի <<Յաղագս հիմ-
նարկութեան եւ շինութեան Սրբոյն Նը
շանի չքնաղատիպ վանիցս, որ ի մայրա--
քաղաքս Սերաստիա>>, առաջին գլուխ:
Կը պատմուի Յովհաննէս-Սենեքերիմ Ար-
ծրունեաց թադաւորին Վասպուրականը
լքելը եւ Սերաստիա ապաստանիլը, 1021
թուականին Քրիստոսի, եւ այդ առթիւ
հոն Ս. Նշանի վանքը հիմնարկելը: Պատ-

մագիր Յովհաննէս Արքպս. Սեբաստացի
օգտուած է ծանօթ հայ պատմագրական
աղբիւրներէ, որով նորութիւն մը չենք

գտներ: Այսպէս կը շարունակուի մինչեւ
գլուխ Ե. որ կը սկսի Քրիստոսի 1288
թուականով: Այս աղբիւրներն ալ որ օդ
տագործուած են՝ արդէն ծանօթ պատ
մական հրատարակեալ աղբիւրներ են,
բացի <<Անանուն Սերաստացու Տարեգրու
թիւն>էն, որ 1956ին հրատարակուեցաւ
Վ. Ա. Յակոբեանի <<Մանր Ժամանակա-
գրութիւններ>ու Բ. հատորին մէջ, Երե-
ւան: Հրատարակուած գործին կարեւոր
մասը կը սկսի Թ. գլուխով (Քրիստոսի
1637): Էջ 81 կը յիշէ <<զԱկնցի Առաքել
եպիսկոպոսն, որ էր յայնժամ ի դա
ւառն Եկեղնաց ի վանս չողային սուրբ
Աստուածածին>>: Ասիկա պէտք է ըլլայ
<Շողայի սուրբ Աստուածածին>՝՝ այս_
ինքն Շողակաթի, որ Երզնկացիներէն
կրճատեալ՝ եղած է <<Շողայի>>, կամ
ւելի ճիշտ՝ <<Շոխայի>> ըստ երզնկացւոց:
Վանքը՝ ըստ աւանդութեան՝ շինուած էր
Թադէոս առաքեալէն, եւ վերաշինուած
Մեծն Ներսէսէ: Հետաքրքրական են վա-
նական իրերու զանազան ցանկերը, որոնց

մէջ կը յիշուին <<կարպետ խալիծներ այ:
Կան շահեկան տեղեկութիւններ <համ-
արուհստծներու մասին: Կը յիշուի նաեւ

որ 1820ին վանքը կը ստանայ <<վաղեմի
պատուիրեալ յախջապակիքն, այս է չի-
նիքն ի Կուտինա ի Քեօթահեայ քաղաք,
զորոց զգինսն յառաջագոյն տուեալ էին,
եւ ետուն զվարձը, բերողացն 850 մարչիլ,
որ էր իբր չորս հազար, եւ բարձեալ եւ

դին յեկեղեցի սուրբ Կարապետին>> (էջ
133): Այս չորս հազար... Կուտինական
յախճապակեայ սալերը, որոնք 1820էն-
առաջ ապսպրուած եւ վճարուած էին,
1820ին միայն կը հասնին Սեբաստիոյ
Ս. Նշանի վանքը: 1827,ին, վերջապէս,
վանքին Աւազ եկեղեցւոյն մէջ կը գոր-
ծածուին Հյստորուստ յատակէ անտի

իբր երեք եւ չորս կանգնաչափ բարձրու-
թեամբ, յաղճապակօք, այսինքն՝ չիւ
նիօք, ղոր վաղեմի (ՌՄԿԹ - 1820) պա-
տրաստեալ ունէին, չքնաղափայլս պըճ-
նէին՝ ձեռամբ հմուտ ծեփարարի պարոն

Պօղոսի Սերաստացւոյ> .(էջ 146): Այս-
պէս, այժմ գիտենք որ Սեբաստիոյ Ս.
Նշանի աւագ եկեղեցւոյ յախճասալերը
պատրաստուած են Կուտինա, 1820էն քիչ

առաջ. ահա իրողութիւն մը՝ որ արժէ-

քաւոր նպաստ է Կուտինահայ յախճաւ
պակիներու պատմութեան համար:

Գործը ընտիր վաւերաթուղթ մըն է
Օսմանեան ապիկար վարչաձեւին,
նոնց գազանութեանց,՝ կաշառակերու-
թեանց, գողութեանց մասին: Մենք հոս

այդ մասին երկարել աւելորդ կը նկա-

տենք, արդէն քաջ ծանօթ իրողութիւն մը
կրկնած չըլլալու համար: Զմայլելի է
Հայուն յարատեւութիւնը, տոկունու

թիւնը, ամենավատ դրութեան մը տակ՝

չարունակելու շինարարութիւն, կեանքի
բարելաւում, բարօրութիւն: Պահ մը կը
տարուիմ խորհելու որ պէտք է այս հա-

տորը թարգմանել թուրքերէնի, ինչպէս
նաեւ եւրոպական գլխաւոր լեզուի մը,
եւ հրատարակել եղածին պէս:

Աշխատութիւնը շահեկան է իր չինաւ

րարական տեղեկութիւններով, մանրա (
մասնութիւններով, բառագանձով: Կը
տրուի վանքին շինութեանց չափագրու-

թիւնը, մեզի տալով գրեթէ կատարեալ

գաղափար մը վանքին մասին: Վանքին
գրատան մասին, ուր հաւանաբար կը
պահուէին նաեւ ձեռագիրները, կը տըր-
ուի անկատար տեղեկութիւն: Կ՝ըսուի.
<<Եւ անդր եւ սենեակք փոքրաւորաց եւ
մառանք զանազան իրաց եւ գինետուն
մեծ, յորում է հնձան միաստանի կարծր

քարէ, մեծ եւ արուեստաւոր: Է անդ եւ
գրատուն փոքրիկ, յորում որչափ ինչ
հնար է՝ հաւաքեալ կան գրեանք եւ հաւ
ւաքին>> (էջ 165): Եւ այսքան միայն.
ո՛չ մէկ ծանօթութիւն հաւաքուած գիր-
քերուն քանակին կամ որակին մասին,
մինչ այնքան մանրամասնութեամբ կը
խօսուի, երբեմն ճոռոմաբանօրէն, վա-
նապատկան ամէն տեսակ չէնքերու եւ
ստացուածքներու մասին =

Էջ 168ով կը տրուի 1827ին Սերաստիոյ
Ս. Աստուածածին աւագ եկեղեցւոյ ժու I
ղովրդեան ցանկը: Կարեւոր է ատիկա,
որովհետեւ հոն կը նշուին անձերը ի-
րենց արհեստով՝ ոսկերիչ, մուշտակաւ
գործ, դերձակ, սենեկապետ, դարբին,
եւայլն: Էջ 181ով ալ կը տրուի երկրորդ
ցանկ մը՝ Ս. Սարգիս եկեղեցւոյ ժողու
վրրդեան:

Չուգասզեան խղճմտօրէն պատրաս-
տած է զանազան ցաներ՝ յաւելուածին

մէջ, նաեւ <ծանօթագրութիւններ>, բա-
ռարաններ, դրացանկ, յատուկ անուանց
ցանկ:

Շնորհակալ ենք Չուգասզեանի եւ
Մատենադարանին՝ որ այս կարեւոր աղ
բիւրը մատչելի ըրին հայ բանասիրու-
թեան:

в. ՔԻՒՐՏԵԱՆ

ԱՒԱՆԴԱՊԱՏՈՒՄ

Գրեց
ԱՐԱՄ ՂԱՆԱԼԵԱՆ

Երեւան, ՀՍԱՀ ԳԱ Հրտ. 1969, էջ ՃՂ+
530, 1 գունաւոր եւ 33 սեւ-ճերմակ նը-
կարներով, ութածալ, լաթակազմ, տը-
պաքանակ 5000 :

Ընտիր աշխատութիւն մըն է, արժաւ
նի յուշարձան Ղանալեանի վաղամեռիկ
զաւակին՝ <<Տիգրանիկի անմոռաց յիշա-
տակին>:

Շահեկան <<Առաջաբան>ին մէջ, հե-
ղինակը իրաւամբ կ՝ըսէ որ <<Աւանդու-
թիւնները ժողովրդական բանահիւսու=
թեան այն տեսակներից են, որոնք մե-
զանում մինչեւ այժմ չեն արժանացել
քիչ թէ շատ ամբողջական հրատարա-
կութեան> (էջ Է.): Վաստակաւորն Ղա-
նալեան այս կարեւոր պակասը կը լրա
ցընէ ներկայ բազմաշխատ եւ ստուարաւ
թերթ հատորով:

Հեղինակը՝ ի բնէ զգայուն՝ մեծ
գուրգուրանքով ի մի հաւաքած է հայ-
կական աւանդութիւնները, ջանոնք խը-
նամքով խմբաւորելով: Գործը իրապէս
տիտանական վաստակ է, քանի որ ամ-
բողջ հայաշխարհ, իր բազմահազարեան
անցեալով, աւանդութեանց այլատեսակ
գանձարան մըն է, երեւութապէս անըս-
պառ: Ղանաչեան ըրած է ինչ որ կա-
րելի է մարդկօրէն կատարել, առանց ու=
նենալու նման նախաձեռնարկներ: Հըս-
կայական աշխատանք է կատարած պըր-
պրտելով մեր մատենագրութիւնը, պար-
բերական մամուլը, բերանացի աւան...

դութիւնները, համադրելու համար այս
գործը: Արամ Ղանալեան խօսելով իր
նպատակին մասին՝ կը գրէ. <<Հայ ժու
ղովրդական աւանդութիւններին նուիր-
ուած ներկայ հատորը, ... նպատակ ու-

նի ի մի բերել մեզ մատչելի տպագիր ու
ձեռագիր աղբիւրներում եղած համա
պատասխան բոլոր նիւթերը>>. ,իր աշխա-
տութիւնը կը բովանդակէ.

1) Ուսումնասիրութիւն, որ ունի եւ
րեք հիմնական գլուխ. ա. Աւանդութիւն-

ների մասին ընդհանրապէս, բ. Հայոց
ազգային աւանդութիւնները, գ. Միջազ-
գային եւ եկամուտ աւանդութիւններ.
2) Աւանդապատում, որ իր հերթին րաղ-
կացած է երեք մասերէ. ա. Ստուգարա-
նական եւ բացատրական աւանդութիւն-
ներ, բ. Վարքաբանական աւանդութիւն-
ներ. ասոնցմէ ետք՝ կու գան Աղբիւրներ
եւ Ծանօթագրութիւններ, եւ վերջապէս
Ցանկեր:

Ուսումնասիրութեան մասը կը դրա-
ւէ հատորին» սկիզբի ՃՂ (190) էջերը,
որմէ ետք կը սկսի բուն հատորին 1 է--
ջահամարը:

Շահեկան սլիտի ըլլար եթէ Ղանալ-
եան (էջ Կ.) հետապնդէր Տրդատի Հաւ

լունի թուրին աւանդութիւնը, որ իրա
պէս բացատրութեան կը կարօտի եւ կա-
րօտ է մեկնութեան: Իսկ էջ ԾԹ. չի
ծանրանար Լուսաւորչի վերագրուած աւ
ւանդութեանց վրայ. օրինակ՝ Վիրապին

մէջ օձերու եւ կարիճներու մէջ նետուի-
լը, որ կը յիշեցնէ Դանիէլ մարգարէի
առիւծներու դուբը նետոսիլը. Լուսա-
ւորչի բազմատեսակ չարչարանքներու
աւանդութիւնը. Տրդատի խոզանալու
զրոյցը, անոր վերագրուած ոյժի կատա
րումները:

Հին Ջուղայի կամուրջի համար <<ռոով
ոսկի դրամ լցնելու> աւանդութիւնը՝
Ջուղայեցիք իրենց հետ բռնագաղթին
տարած են Նոր Ջուղա, Սպահան, ուր
գետին վրայ շինուած կամուրջին հիմ-
քին դրուելով՝ իբր թէ անոր ընթացքը կը
կեցնեն շահի կոչուած արծաթ դրամով:
Այդ կամուրջը Նոր Ջուղայեցիներուն
ծանօթ էր իբր <<Շաֆռազի կամուրջ>, ու
րով աւանդութիւնը՝ որ կրնայ շատ

-

ւելի հին ըլլալ՝ մեծազօր հարստութեան
մասին է (էջ ԿԹ.):

Էջ ԾԳ. Աղջկայ բերդի կամ Աղջիկ-
տղի աւանդութիւնը՝ միջազգային ծա-
դում ունի եւ համանման է Ռոմէօ-Ճու-

լիէթի աւանդական պատմուածքին. ան-
տարակոյս՝ Հատ ու շատ հին:

Աւանդութեանց ուսումնասիրական
մասը կ՝աւարտի էջ ՃՂ: Այս մասին մէջ,
մենք տրեւէ յիշատակութիւն չգտանք
<<Շապհոյ Բագրատունւոյ> կարծեցեալ
<<ապմութիւն> գրքի մասին, որ ամբող=
ջապէս միջնադարեան աւանդութեանց
հաւաքածոյ մը կերեւի: Գրիգոր Դերէ-
նի, Թէոդորոս Ռշտունիի, Վարդ Պա-
տրիկի եւ այլ բազմաթիւ պատումները
պարզապէս աւանդութիւններ են, Հայ-
Բիւզանդեան եւ Հայ-Արաբ յարաբերու-
թեան խտացումներ, որոնք պէտք էր որ
յիշուէին:

- Էջ լով կը սկսին <<Ստուգարանական=
բացատրական աւանդութիւններ> իրենց
մասնաբաժանումներով եւ տարբերակ-
ներով: Բնական է, աւանդութեանց մե-
ծագոյն մասը Արեւելեան Հայաստանէն
են, եւ համեմատաբար քիչ են թրքական
մասի Հայաստանէն եւ հայ կեդրոննե-
րէն, պարսկական բաժնի Հայաստանէն և
դաղութներէն, ինչպէս նաեւ Կիլիկեան
շրջանէն եղածները: Անկասկած, կատար-
ուած աշխատութիւնը՝ որքան ալ հսկա-
յական՝ չէ կարելի Թկնկալել որ կարելի
ըլլայ մէկ մարդու, նոյնիսկ Արամ Ղա-
նալեանի նման աննկուն վաստակաւորի
մը միջոցներով ամբողջական կատարել:
Բացակայ են, օրինակ, Երզնկա եւ Եկե-
ղեաց գաւառ՝ իր Սեպուհով, Սրնգորով
(Սուրբ Գիրգոր) Լուսաւորչի աւանդու-
թիւններով (Չարջարանաց Լուսաւորիչ,
տատասկի արտ, Ծնկատեղի). չեն յիշ-
ուիր Ջորեհանգիստ, Սըրըխլի Up. Թու
րոս, Լուսաղբիւրներ, Տրդատի սուրով
ճեղքուած ժայռ, Հռիփսիմէի եւ Մա-
րիամ.ի քարայրներ, Բարեհամ աղրիւր,
Ինն սրբոց գերեզմանք, եւայլն, եւայլն:

Էջ 417, կը սկսի <<Աղբիւրներ եւ Ծա-
նօթադրութիւններ>> կ՝աւարտի էջ 488,
որմէ ետք հայկական աւանդութեանց
աշխարհացոյց մը կը տրուի: Անուանա-

ցանկերէ եւ լուսանկարներէ յետոյ կը
տրուի բովանդակութիւնը եւ վրիպակ-
ներու ցանկ մը:

Մենք հիացումով է որ կը փակենք
հատորը: Հեղինակը՝ բազմավաստակ եւ
մեղուաջան Արամ Ղանալեան՝ հայրենա-
նուէր շունչով մը պատրաստած է աշ-
խատութիւնը, ուր ամբարած է անհուն
դանձ՝ ապագայ գրական վաստակներու
համար: Մեծապէս երախտապարտ ենք

իր այս գեղեցիկ, հանրամատչելի եւ
արժէքաւոր գործին համար:

- в. ՔԻՒՐՏԵԱՆ

# # #

ՎՐԱՑԱԿԱՆ ՁԵՌԱԳԻՐՆԵՐ

Ծանօթագրեց
ՀԵԼԷՆ ՄԱՉԱՎԱՐԻԱՆԻ

Թրիլիսի, 1970, գունաւոր պատկերա-
գիրք՝ 50 թերթ, սկիզբը՝ 48 էջ Ներա-
ծական, վրացերէն, ռուսերէն եւ ան-
գլիերէն:

Ներածականին մէջ կ՝ըսուի որ վրա-
ցական գրչագիրները, որոնք վրացական
մշակոյթին գանձարանին մէջ մասնաւոր
տեղ կը գրասեն, մինչեւ Ե-Զ դարեր
հնութիւն ունեցող կրկնագիրներ ունին:
Կը յիշուին բազմաթիւ մանրանկարչա-
կան կեդրոններ կամ վայրեր, ուրկէ եւ
կած են մանրանկարեալ ձեռագիրներ,
որոնց շարքին՝ նաեւ ԺԳ. դարէն, Էջ-
միածնէն: Ձեռագիրները այժմ կը պահ-

ուին Գ. Գեգելիձէի անուամբ ձեռագրաց
Հաստատութեան մէջ, որ մաս կը կազ-
մէ Վրաստանի . Գիտութեանց Ակադեւ
միային:

Որոշ որ վրացական մանրանկար-
չութիւնը կը սկտի Թ-ժ դարերուն՝ փաս
տացիօրէն, թէեւ կ՝ենթադրուի աւելի
կանուխ գոյութիւն: Ասիկա կը տարբե-
րի անով որ հայ մատենագրութիւնը ան-
տարակոյս կերպով ցոյց կու պայ գըր-
չագրական մանբանկարչութեան գոյու

թիւնը դեռ Զ-Է դարերուն: Վրթանէս
Քերթողն է որ "կասկած չի թողուր այդ
մասին՝ իր ՑԱՂԱԳՍ ՊԱՏԿԵՐԱՄԱՐՏԻՑ
մեծարժէք գործին մէջ: Գուցէ օր մը

